
     MENADŽMENTU      
     OPĆINE BUGOJNO

     BUGOJNO

IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih izvještaja/izvješća Općine Bugojno, iskazanih na stranicama od 1 do 14, na dan 31.12.2001.godine. Za ove izvještaje/izvješća odgovoran je menadžment Općine Bugojno. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji (“Službene novine F BiH“, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvijerenje o tome ima li u finansijskim/financijskim izvještajima/izvješćima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji potkrepljuju iznose i objave u finansijskim/financijskim izvještajima/izvješćima. Revizija je takođe obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja. Vjerujemo da je provedenom revizijom prikupljeno dovoljno dokaza kako bi se stvorile pouzdane osnove za izražavanje našeg mišljenja.

3. S obzirom da nismo obavljali reviziju finansijskih/financijskih izvještaja/izvješća za 2000.godinu ne iskazujemo mišljenje o početnim stanjima 01.01.2001.g. u skladu sa F BiH revizijskim standardom 510.
4. Funkcionisanje sistema internih kontrola, ugrađenih u organizaciju poslovanja Općine kroz Pravilnik o unutrašnjoj organizaciji općinskih službi za upravu i Pravilnik o unutrašnjoj organizaciji i sistematizaciji stručne službe Općinskog vijeća i načelnika Općine, ne obezbjeđuje menadžmentu dovoljnu i potpunu zaštitu imovine, kao i tačnosti i potpunosti računovodstvene evidencije i pravovremeno pripremanje pouzdanih finansijskih/financijskih izvještaja/izvješća Općine, 

5. Općina Bugojno nije postupila u skladu sa članovima 3. i 31. Zakona o proračunima/budžetima u F BiH i članu 3. Zakona o budžetu Srednjobosanskog kantona, kojima je regulisana izrada i donošenje budžeta kao i način finansiranja ukoliko se budžet ne donese prije početka fiskalne godine,

6. Prilikom nabavke stalnih sredstava, materijala i ugovaranja usluga nije u potpunosti primjenjivana Uredba o postupku nabavke robe, uslugama i ustupanju radova  (“Sl. novine F BiH” br. 31/98),

7. Postupak konsolidacije finansijskih/financijskih izvještaja/izvješća budžetskih/proračunskih korisnika, Općina nije izvršila u skladu sa članom 48. i 49. Pravilnika o finansijskom izvještavanju i godišnjem obračunu budžeta/proračuna u F BiH (“Sl.novine F BiH” br. 30/99) i u skladu sa RS F BiH 27 (“Sl. novine F BiH“ br. 50/99),

8. Po našem mišljenu finansijski/financijski izvještaji/izvješća, osim napomena iskazanim pod tačkama 4. do 7. daju istinit i fer pregled o finansijskom stanju budžeta Općine Bugojno na dan 31.12.2001. godine.

Zamjenik generalnog revizora                                                                                 Generalni revizor

________________________                                                                        ________________________

Branko Kolobarić, dipl.oec.                                                                    mr.sc. Ibrahim Okanović, dipl. oec.

IZVJEŠTAJ/IZVJEŠĆE

o obavljenoj reviziji finansijskih/finanacijskih izvještaja/izvješća

OPĆINE BUGOJNO 

na dan 31.12.2001. godine

Na osnovu ovlaštenja, a u skladu sa Zakonom o reviziji budžeta/proračuna u F BiH (“Sl. novine FBiH” br. 48/99), obavljena je revizija finansijskih/financijskih izvještaja/izvješća na dan 31.12.2001. godine Općine Bugojno ( u daljem tekstu Općina ).

Ured za reviziju budžeta/proračuna Federacije Bosne i Hercegovine prvi put vrši reviziju finansijskih/ financijskih izvještaja/izvješća Općine Bugojno.

Reviziju finansijskih/financijskih izvještaja/izvješća za godinu koja završava na dan 31.12.2001. godine obavio je tim u sastavu:

· Munib Ovčina, dipl.oec; ovlašteni revizor

· Mirsada Janjoš, dipl.oec; ovlašteni revizor

· Dijana Šutalo, dipl.oec; mlađi revizor

Revizija je obavljena u periodu od 16.12.2002.godine do 20.12.2002. godine u prostorijama Općine, u prisustvu ovlaštenih predstavnika Općine.

1. OPĆI PODACI

Općina Bugojno je jedinica lokalne samouprave u kojoj građani ostvaruju lokalnu samoupravu u poslovima utvrđenim Ustavom Federacije, Ustavom Srednjebosanskog kantona i Statutom Općine.

Granice Općine utvrđene su federalnim zakonom i drugim federalnim propisima, a Općina obuhvata 83 naseljena mjesta.

Organi vlasti u Općini su Općinsko vijeće i općinski načelnik.

Općinsko vijeće se sastoji od 30 vijećnika, čiji mandat traje dvije godine. U skladu sa članom 32. Statuta Općine, Općinsko vijeće donosi: Statut; odluke i druge opće akte i daje tumačenje odluka i propisa; budžet i godišnji obračun o izvršenju budžeta, i obavlja ostale poslove i radnje koje su utvrđene navedenim članom Statuta Općine.

Općinski načelnik je nosilac izvršne vlasti, bira ga Općinsko vijeće na prijedlog Komisije za izbor i imenovanje, sa mandatom od četiri godine. Poslovi iz samoupravnog djelokruga Općine koje obavlja Općinski načelnik utvrđeni su članom 52. Statuta Općine. 

Pravilnik o unutarnjoj organizaciji općinskih službi za upravu donio je općinski načelnik uz saglasnost Općinskog vijeća. Navedenim pravilnikom organizovane su općinske službe za vršenje upravnih, stručnih i poslova lokalne samouprave i to:

· Općinska služba za opću upravu, društvene djelatnosti i mjesne zajednice,

· Općinska služba za obnovu i povratak,

· Općinska služba za privredu, finansije i inspekcijski nadzor i

· Općinska služba za imovinsko-pravne poslove, stambeno-komunalne poslove, geodetske poslove i katastar nekretnina.

Za obavljanje stručnih i drugih poslova za potrebe Općinskog vijeća, općinskog načelnika i službi za upravu, općinski načelnik je Odlukom o osnivanju Stručne službe Općinskog vijeća i načelnika Općine, broj 01-02-05/01 od 03.01.2001. godine, formirao Stručnu službu i utvrdio njen djelokrug rada. Radom Stručne službe rukovodi sekretar Općinskog vijeća i načelnik Općine.

U okviru stručne službe djeluju dva odsjeka:

1. Odsjek za poslove Općinskog vijeća i načelnika Općine i

2. Odsjek za zajedničke poslove.

Poslovi samoupravnog djelokruga Općine i preneseni poslovi kantonalne uprave, koji se obavljaju u Općini finansiraju se kroz budžet općine i budžet kantona u skladu sa Zakonom.

U Općini Bugojno na dan 31.12.2001. godine bilo je uposleno 105 radnika.

Sjedište općine je u Bugojnu, ulica 307. Motorizovane brigade broj 92.

2. CILJ REVIZIJE

Cilj revizije finansijskih/financijskih izvještaja/izvješća je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu, u skladu sa ukupnom važećom zakonskom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi: da li su poduzete sve mjere za osiguranje, ubiranje i čuvanje javnih prihoda i da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima.
Revizija, također, uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenja sredstava, kao i stvaranja podloge za uvođenje, primjenu i što efikasniji rad interne kontrole.
3. NALAZI I PREPORUKE
3. 1. USKLAĐENOST SA ZAKONSKIM PROPISIMA
U toku revizije finansijskih/financijskih izvještaja/izvješća za 2001.godinu konstatovano je da Općina nije postupila u skladu sa važećim zakonskim propisima u slijedećim slučajevima:

· finansiranje Općine Bugojno za 2001. godinu se vršilo na osnovu Odluke o izvršenju budžeta Općine Bugojno za 2001. godinu broj 01-14-16/01 od 11.01.2001. godine donešene od strane Općinskog vijeća («Sl. novine Općine Bugojno» br. 1/01). Općina je postupila suprotno članovima 3. i 31. Zakona o proračunima/budžetima u F BiH («Sl. novine F BiH» br. 20/98) i članu 3. Zakona o budžetu Srednjobosanskog kantona («Sl. novine Srednjobosanskog kantona» br. 5/97) kojima  je regulisana izrada, donošenje budžeta i način finansiranja ukoliko se budžet ne donese prije početka fiskalne godine,

· prilikom nabavke stalnih sredstava, materijala i ugovaranja usluga nije u potpunosti primjenjivana Uredba o postupku nabavke robe, uslugama i ustupanju radova  («Sl. novine F BiH» br. 31/98).

Preporuka menadžmentu:

· da se izrada i donošenje budžeta općine Bugojno vrši u skladu sa Zakonom o budžetima/proračunima u F BiH,

· da se nabavka robe, obavljanje usluga i ustupanje radova vrši u skladu sa Uredbom o postupku nabavke roba, uslugama i ustupanju radova.

3. 2. MENADŽMENT I SISTEM INTERNIH KONTROLA
Prilikom analize rada menadžmenta i sistema internih kontrola u toku revizije, a u skladu sa INTOSAI standardom, tačka 142. izvršena je procjena da li sistem interne kontrole pomaže zaštiti imovine i resursa, da li se osigurava tačnost i cjelovitost računovodstvenih evidencija i pouzdanost finansijskih/fnancijskih izvještaja/izvješća Općine.
Sistem internih kontrola ugrađen je u organizaciju rada i poslovanja Općine Pravilnikom o unutrašnjoj organizaciji općinskih službi za upravu i Pravilnikom o unutrašnjoj organizaciji i sistematizaciji stručne službe Općinskog vijeća i načelnika općine. Navedenim pravilnicima je utvrđen način rukovođenja, ovlaštenja i odgovornosti službenika u obavljanju poslova i radnih zadataka, kao i raspored poslova po općinskim službama. Pomoćnici općinskog načelnika neposredno rukovode određenom službom za upravu, a za svoj rad su odgovorni općinskom načelniku. 

Uvidom u funkcionisanje sistema internih kontrola, koji je ugrađen u organizaciju poslovanja Općine, revizorski tim je u toku revizije konstatovao, da funkcionisanje interne kontrole ne obezbjeđuje menadžmentu dovoljnu zaštitu imovine, sprečavanje i otkrivanje prevare i greške, kao i tačnosti i potpunosti računovodstvene evidencije i pravovremeno pripremanje pouzdanih finansijskih/financijskih izvještaja/izvješća Općina. 

Preporuka menadžmentu:
· da se u cilju postizanja boljeg funkcionisanja i veće efikasnosti sistema interne kontrole, dosljedno primjenjuju odredbe Pravilnika o unutrašnjoj organizaciji općinskih službi za upravu i Pravilnika o unutrašnjoj organizaciji i sistematizaciji stručne službe Općinskog vijeća i načelnika Općine.
3.3.    BUDŽET 

3.3.1. IZRADA I DONOŠENJE BUDŽETA

Budžet općine Bugojno za 2001. godinu i Odluka o izvršenju budžeta Općine Bugojno za 2001. godinu donešeni su 11.01.2001. godine od strane Općinskog vijeća i isti su stupili na snagu 15.01.2001. godine danom objavljivanja u “Službenim novinama Općine Bugojno” br.1. Budžet Općine nije donešen u skladu sa Zakonom o proračunima/budžetima u F BiH i Zakonom o budžetu Srednjobosanskog kantona. 

Odlukom o izvršenju budžeta Općine Bugojno za 2001. godinu regulisan je način izvršenja općinskog budžeta i istom se sredstva Budžeta osiguravaju budžetskim korisnicima koji su u posebnom dijelu Budžeta određeni za nosioce sredstava na pojedinim pozicijama.

Izmjene i dopune budžeta općine Bugojno za 2001.godinu donešene su 31.12.2001.godine danom objavljivanja u službenim novinama. Uravnoteženje prihoda i primitaka sa rashodima i izdacima je izvršeno iz razloga smanjenja poreznih prihoda ( smanjenje poreznih stopa ).

3.3.2.  IZVRŠENJE BUDŽETA

Izvještaj o izvršenju Budžeta Općine Bugojno za period 01.01.-31.12.2001.godine, usvojilo je Općinsko vijeće na sjednici održanoj 28.03.2002.godine i isti je objavljen u “Službenim novinama općine Bugojno” br. 2/02 od 29.03.2002.godine. 

Općina je iskazala rezultate poslovanja u konsolidiranim finansijskim izvještajima, koje je sačinila na osnovu pojedinačnih finansijskih izvještaja budžetskih korisnika ( Općinski organ uprave, Javna Ustanova Centar za socijalni rad, Štab civilne zaštite, Općinsko javno pravobranilaštvo i Općinski sud za prekršaje ).

Uvidom u prezentirane konsolidirane finansijske izvještaje i finansijske izvještaje budžetskih korisnika, revizijski tim je konstatovao da Općina postupak konsolidacije nije izvršila u skladu sa članom 48. i 49. Pravilnika o finansijskom izvještavanju i godišnjem obračunu budžeta/proračuna u F BiH (“Sl.novine F BiH” br. 30/99) i u skladu sa RS F BiH 27 (“Sl. novine F BiH“ br. 50/99). Prilikom konsolidacije nisu usaglašeni iskazani prihodi i rashodi u finansijskim izvještajima budžetskih korisnika proistekli iz međusobnih odnosa kao i ostvareni vlastiti prihodi ( JU Centra za socijalni rad i Općinskog javnog pravobranilaštva). 

Preporuka menadžmentu:

· da se konsolidacija finansijskih izvještaja na nivou Općine vrši u skladu sa Pravilnikom o finansijskom izvještavanju i godišnjem obračunu budžeta/proračuna u F BiH i u skladu sa RS F BiH 27.

3.3.2.1. PRIHODI
Ukupno iskazani ostvareni prihodi u konsolidiranom iskazu Računa prihoda i rashoda i Izvještaju o godišnjem izvršenju budžeta za 2001. godinu iznose 2.607.035,00 KM, što je u odnosu na Izmjene i dopune budžeta Općine Bugojno manje za 0,68% ili u nominalnom iznosu 17.965,00 KM.

Struktura iskazanih ostvarenih i planiranih prihoda je sljedeća:

	Red.

br.
	PRIHODI
	2001. godina
	Odstupanje

4-3
	Index

4/3x100

	
	
	Plan
	Izvršenje
	
	

	1
	2
	3
	4
	5
	6

	1.
	Porez na dobit pojedinca i preduzeća
	130.000
	128.139
	-1.861
	98,57

	2.
	Porezi na plaću i radnu snagu
	220.000
	216.395
	-3.605
	98,36

	3.
	Porez na imovinu
	633.000
	659.757
	+26.757
	104,22

	4.
	Porez na prodaju dobara i usluga
	655.000
	502.060
	-152.040
	76,65

	5.
	Porez na promet posebnih usluga
	5.000
	4.024
	-476
	80,48

	6.
	Ostali porezi na promet proizvoda i usluga
	-
	124.647
	+124.647
	-

	I Prihodi od poreza                                  ( od 1 do 6)
	1.643.000
	1.635.022
	-7.978
	99,51

	7.
	Prihodi od nefina.javnih preduzeća
	30.000
	33.034
	+3.034
	110,11

	8.
	Ostali prihodi od imovine
	270.000
	297.156
	+27.156
	110,06

	9.
	Kamate primljene od pozajmica
	1.000
	1.101
	+101
	110,10

	10.
	Administrativne takse
	235.000
	225.171
	-9.829
	85,82

	11.
	Komunalne takse
	185.000
	189.460
	+4.460
	102,41

	12.
	Ostale budžetske naknade
	54.000
	49.637
	-4.363
	91,92

	13.
	Prihodi od pružanja javnih usluga
	35.000
	19.897
	-15.103
	56,85

	14.
	Novčane kazne
	2.000
	1.740
	-260
	87,00

	II Neporezni prihodi                             ( od 7 do 14)
	812.000
	817.196
	+5.196
	100,64

	15.
	Potpore iz inostranstva
	75.000
	70.884
	-4.116
	94,51

	16
	Grantovi od ostalih nivoa vlasti
	90.000
	79.353
	-10.647
	88,17

	III Tekuće potpore ( grantovi)                    ( 15+16 )
	165.000
	150.237
	-14.763
	91,05

	17.
	Primici od prodaje stalnih sredstava
	5.000
	4.580
	-420
	91,60

	IV Kapitalni primici                                        ( = 17 )
	5.000
	4.580
	-420
	91,60

	Ukupno prihodi i primici                     (I+II+III+IV)
	2.625.000
	2.607.035
	-17.965
	99,33

Grafički prikaz strukture iskazanih ostvarenih prihoda i primitaka:

Prihodi od poreza ostvareni su u iznosu od 1.635.022,00 KM i u odnosu na plan su manji za 0,49 %.

Navedeni prihodi ostvaruju se na osnovu Zakona o pripadnosti javnih prihoda u F BiH («Sl. novine F BiH» br.26/96), Zakona o pripadnosti javnih prihoda u Srednjobosanskom Kantonu i finansiranju Srednjobosanskog Kantona («Sl. novine Srednjebosanskog kantona» br. 4/99).

Uvidom u prezentiranu dokumentaciju revizorski tim je konstatovao da prihodi od poreza iskazani u knjigovodstvu Općine nisu usaglašeni sa iskazanim prihodima, koji pripadaju općini Bugojno, u Raspodjeli javnih prihoda na korisnike Srednjobosanskog kantona (B-2 obrazac), koje je vršilo Ministarstvo finansija kantona. 

Neporezni prihodi iskazani su u iznosu 817.196,00 KM i u odnosu na plan su veći za 0,64%.

Navedeni prihodi ostvaruju se na osnovu Zakona o kantonalnim administrativnim taksama (“Sl. novine Srednjobosanskog kantona” br. 5/97, 2/99, 3/99 i 7/00) i Odluke o općinskim administrativnim taksama i Tarifi općinske administrativene takse broj 01/1-14-676/01 od 05.07.2001 godine (“Sl. novine Općine Bugojno” br.4/01) i drugim propisima za čije donošenje je nadležno Općinsko vijeće Bugojno. 

Povećanje navedenih prihoda ostvareno je po osnovu poreza na imovinu i promet nekretnina u iznosu od 10,06%, dok je smanjenje prihoda ostvareno po osnovu administrativnih i komunalnih taksi za 1,28% i pružanja javnih usluga za 43,15%.

Ostali prihodi od imovine koji su iskazani u iznosu od 297.156,00 KM odnose se na prihode naplaćene po osnovu naknada za dodjeljeno gradsko građevinsko zemljište i naknada za uređenje gradskog građevinskog zemljišta u skladu sa Odlukom o osnovama i mjerilima za utvrđivanje visine naknade za dodjeljeno gradsko građevinsko zemljište i za uređenje gradskog građevinskog zemljišta broj 01/1-023-597/98 od 09.06.1998. godine donešene od strane Općinskog vijeća (“Sl. novine Općine Bugojno” br.2/98). Članom 34. i 35. ove Odluke regulisana je namjena korištenja ovih sredstava. 

Revizorskom timu nije prezentiran program za namjensko korištenje ovih sredstava, propisan naprijed navedenom Odlukom, kao ni relevantna dokumentacija o namjenskom trošenju navedenih sredstava.
Dio prihoda iskazan u prihodima od komunalnih taksi odnosi se na naknade od taksi za korištenje prostora za parkiranje vozila na carinskom terminalu koji je uplatilo preduzeće D.D. “ Inpokomerc “ Bugojno, u iznosu od 8.942,60 KM. 

Iznos navedene naknade regulisan je Odlukom o komunalnim taksama, donešenom od strane Općinskog vijeća 04.04.1996.godine, kao i ovlaštenje D.D. “ Inpokomerc “ Bugojno za naplatu iste. 

Revizorskom timu nije prezentirana dokumentacija kojom bi se mogao potvrditi iznos ostvarenih prihoda po navedenim naknadama kao i uplata istih u korist budžeta Općine. Takođe nije prezentirana dokumentacija vezano za nadzor i kontrolu naplate navedenih taksi. 

Potpore iz inostranstva ostvarene su u iznosu od 70.884,00 KM a odnose se na donaciju Berlinskog senata za rekonstrukciju krova III osnovne škole i semaforizaciju u Bugojnu u iznosu od 37.799,99 KM i donaciju američke organizacije “Partner za razvoj” ( PFD ) u iznosu od 33.084,43 KM.

Grantovi od ostalih nivoa vlasti iskazani su u iznosu od 79.353,00 KM i odnose se na:

· grant Federacije (namjenski doznačena sredstva za  povratak u Bočinju)

10.000,00 KM
· povrat neiskorištenih sredstava za rekonstrukciju krova III osnovne škole

  5.000,00 KM

· grant Sarajevoosiguranja za semaforizaciju Općine




  5.000,00 KM

· grant Srednjobosanskog kantona (naknada za ceste)




59.353,00 KM

Uplata naknada za ceste u iznosu od 59.353,00 KM, izvršena je od strane Srednjobosanskog kantona – Ministarstvo prometa i veza, na osnovu usvojenog Plana rasporeda sredstava za održavanje puteva na području Srednjobosanskog kantona za 2001.godinu.

Uvidom u finansijske izvještaje i knjigovodstvenu dokumentaciju, konstatovano je da u konsolidiranim finansijskim izvještajima nisu iskazani ostvareni vlastiti prihodi budžetskih jedinica i tekuće potpore u iznosu od 243.376,00 KM. Navedeni prihodi i primici se odnose na:

· vlastite prihode JU Centra za socijalni rad





33.892,00 KM

· tekuće potpore Srednjobosanskog kantona JU Centru za socijalni rad

           208.475,00 KM

· vlastiti prihodi Općinskog javnog pravobranilaštva 




  1.009,00 KM

Ostvarene vlastite prihode budžetski korisnici nisu prenijeli na glavni račun prihoda budžeta, u skladu sa Zakonom o budžetima/proračunima u F BiH, Zakonom o budžetu Srednjobosanskog kantona i Odlukom o izvršenju budžeta Općine Bugojno za 2001.godinu.

Preporuka menadžmentu:

· da se u skladu sa Zakonom o budžetima/proračunima u F BiH i Zakonom o budžetu Srednjobosanskog kantona, ostvareni vlastiti prihodi svih budžetskih jedinica rasporede i uključe u budžet Općine,

· da se vrši kontinuiran nadzor nad naplatom naknade od taksi za korištenje prostora za parkiranje vozila na carinskom terminalu koje obavlja preduzeće D.D. “ Inpokomerc “ Bugojno, 

3.3.2.2.  RASHODI
Ukupno iskazani ostvareni rashodi u konsolidiranom iskazu Računa prihoda i rashoda i Izvještaju o godišnjem izvršenju budžeta za 2001. godinu iznose 2.538.341,00 KM, što je u odnosu na Izmjene i dopune budžeta Općine Bugojno manje za 0,53% ili u nominalnom iznosu 13.341,00 KM.

Struktura iskazanih ostvarenih rashoda i izdataka i odstupanje u odnosu na plan je sljedeća:
	Red br.
	RASHODI
	2001. godina
	Odstupanje

4-3
	Index

4/3x100

	
	
	Plan
	Izvršenje
	
	

	1
	2
	3
	4
	5
	6

	1.
	Bruto plate i naknade
	1.012.600
	1.008.555
	-4.045
	99,60

	2.
	Naknade troškova zaposlenih
	157.400
	154.028
	-3.372
	97,86

	3.
	Naknade vijećnicima i komisijama i ugovori
	94.000
	95.033
	+1.033
	101,10

	I Plaće i naknade troškova zaposlenih     (od 1 do 3)
	1.264.000
	1.257.616
	-6.384
	99,49

	4.
	Doprinosi poslodavca
	117.000
	117.462
	+462
	100,39

	II Doprinosi poslodavca                                    ( = 4 )
	117.000
	117.462
	+462
	100,39

	5.
	Putni troškovi
	12.000
	12.781
	+781
	106,51

	6. 
	Izdaci za energiju
	84.000
	85.459
	+1.459
	101,74

	7.
	Izdaci za komunalne usluge
	65.700
	68.156
	+2.456
	103,74

	8.
	Nabavka materijala 
	54.000
	57.639
	+3.639
	106,74

	9.
	Izdaci za usluge prevoza i goriva
	30.200
	30.137
	-63
	99,79

	10.
	Unajmljivanje imovine i opreme
	15.000
	13.896
	-1.104
	92,64

	11.
	Izdaci za tekuće održavanje
	20.700
	28.240
	+7.540
	136,43

	11.
	Izdaci bankarskih usluga i platn. prometa
	10.400
	11.136
	+736
	107,08

	12.
	Ugovorene usluge
	56.000
	62.486
	+6.486
	111,58

	III Izdaci za materijal i usluge             (od 5 do 12)
	348.000
	369.930
	+21.930
	106,30

	13.
	Grantovi drugim nivoima vlasti
	216.000
	209.483
	-6.517
	96,98

	14.
	Grantovi pojedincima
	23.000
	21.300
	-1.700
	92,61

	15.
	Grantovi neprofitnim organizacijama
	210.000
	207.300
	-2.700
	98,71

	16.
	Grantovi javnim preduzećima
	135.000
	136.200
	+1.200
	100,89

	IV Tekući grantovi                                 (od 13 do 16)
	584.000
	574.283
	-9.717
	98,33

	17.
	Nabavka opreme 
	14.000
	12.691
	-1.309
	90,22

	V Izdaci za nabavku stalnih sredstava          (  = 17)
	14.000
	12.691
	-1.309
	90,22

	18.
	Kapitalni grantovi drugim nivoima vlade
	171.000
	169.704
	-1.296
	96,90

	19.
	Kapitalni grantovi pojednincima
	27.000
	20.955
	-6.045
	77,61

	VI Kapitalni grantovi                                   ( 18 + 19)
	198.000
	190.659
	-7.341
	96,29

	20.
	Pozajmljivanje javnim preduzećima
	-
	15.700
	+15.700
	-

	VII Ostale otplate
	-
	15.700
	+15.700
	-

	Ukupno rashodi i izdaci   ( I+II+III+IV+V+VI+VII)
	2.525.000
	2.538.341
	+13.341
	100,53


Grafički prikaz strukture iskazanih ostvarenih rashoda i izdataka:

Izdaci za bruto plaće isplaćeni su u iznosu od 1.008.555,00 KM, odnosno 99,60% od planiranih. Obračun i isplata plaća je vršena na osnovu Zakona o radnim odnosima i plaćama službenika u organima uprave Srednjobosanskog kantona (“Sl. novine Srednjobosanskog kantona” br. 7/00) i Odluke o osnovici za plaću službenika i namještenika u službama za upravu i drugim službama broj 01-14-10/01 od 11.01.2001. godine (“Sl.novine Općine Bugojno” br.1/01). Osnovica za plaće je planirana budžetom Općine u iznosu od 100,00 KM.

Obračunati i isplaćeni doprinosi na teret poslodavca iskazani su u iznosu 117.462,00 KM i u odnosu na plan su veći za 0,39%. Uvidom u knjigovodstvenu dokumentaciju revizorski tim je konstatovao da su na navedenim rashodima pogrešno knjižene obaveze ( doprinosi i kamate iz 1992., 1993., i 1994.godine za 2 radnika ) plaćene 07.10.1996.godine po sudskom rješenju, u iznosu od 11.575,15 KM.

Naknade troškova zaposlenih iskazane su u iznosu od 154.028,00, u odnosu na plan su manje za 2,14%. Struktura istih je sljedeća:

· naknade za topli obrok







131.590,86 KM

· naknade za prevoz na posao i sa posla





    6.782,24 KM

· naknade za terenski dodatak







    3.966,30 KM

· otpremnine prilikom odlaska u penziju





    5.269,00 KM

· pomoći u slučaju smrti i teže bolesti






    2.744,60 KM

· ostale naknade ( pokloni za 8. Mart )






    3.675,00 KM

Ispaćene naknade u iznosu od 3.966,30 KM evidentirane u knjigovodstvu kao naknade za terenski dodatak, odnose se na isplate za rad na terenu geometara, u skladu sa članom 7. Odluke o naknadama za korištenje podataka i vršenje usluga u oblasti premjera katastra i nekretnina. Uvidom u prezentiranu dokumentaciju i na osnovu izjave odgovorne osobe, revizijski tim je konstatovao, da obračun i isplata navedene naknade nije u skladu sa važećim zakonskim propisima, imajući u vidu da se navedeni poslovi obavljaju tokom radnog vremena uposlenih i na području Općine.

Izdaci za materijal i usluge isplaćeni su u iznosu 369.930,00 KM, odnosno 6,30% više u odnosu na plan. Uvidom u prezentiranu dokumentaciju revizorski tim je konstatovao de se prilikom nabavke materijala, goriva i ustupanja radova za tekuće održavanje građevinskih objekata i opreme nije u potpunosti primjenjivala Uredba o postupku nabavke robe, usluga i ustupanju radova.

Tekući grantovi iskazani su u iznosu od 574.283,00 KM i u odnosu na plan su manji za 1,67%. Navedeni izdaci u ukupnim rashodima i izdacima iznose 22,62%.

Grantovi drugim nivoima vlasti iskazani su u iznosu od 209.484,00 KM i odnose se na:

· grant za sport








118.400,00 KM

· grant za predškolsko obrazovanje






  60.000,00 KM

· grant za kulturu








    9.600,00 KM

· ostali grantovi








  21.484,00 KM

Grant za sport u odnosu na plan je isplaćen više za 8,62%. Doznake sredstava su vršene na osnovu Pravilnika o kategorizaciji sportskih organizacija općine Bugojno i kriterija za raspodjelu sredstava iz Budžeta namjenjenih za oblast sporta i Odluke o raspodjeli finansijskih sredstava iz Budžeta Općine namjenjenih za oblast sporta za 2001. godinu, koje je donijelo predsjedništvo sportskog saveza Općine Bugojno 22.03.2001. godine.

Općinsko vijeće je Zaključkom broj 01-38-87/01 od 05.07.2001. godine, pored planiranih sredstava, odobrilo novčanu pomoć sportskim klubovima iz tekućih rezervi budžeta općine Bugojno u iznosu od 13.000,00 KM. 

Ostali grantovi odnose se na izdatke za prevoz učenika u iznosu od 11.927,12 KM i utrošena sredstva za nabavku građevinskog materijala za povratak u Bočinju u iznosu od 9.557,25 KM ( namjenski doznačena sredstva od Federacije).

Grantovi pojedincima iznose 21.300,00 KM i odnose se na isplatu stipendija na osnovu Odluke o utvrđivanju kriterija za dodjelu stipendija redovnim studentima visokoškolskih ustanova sa područja općine Bugojno, broj 01/1-02-126/01 u iznosu od 12.000,00 KM i pomoći pojedincima isplaćene na osnovu odluka načelnika Općine, bez prethodno utvrđenih kriterija, u iznosu od 9.300,00 KM.

Grantovi neprofitnim organizacijama iskazani su u iznosu od 207.300,00 KM i odnose se na:

· grant političkim partijama 







80.250,00 KM

· grant udruženjima (RVI, HVIDRA, porodice šehida i pog.branitelja)


56.450,00 KM

· grant Vatrogasnom društvu







60.000,00 KM

· grant ostalim Udruženjima







10.600,00 KM

Kapitalni grantovi u iznosu od 190.659,00 KM, odnose se na:

· kapitalne grantove drugim nivoima vlade




           169.704,00 KM

· kapitalne grantove pojedincima






20.955,00 KM

Kapitalni grantovi drugim nivoima vlade se odnose na asfaltiranje ulice Gaj VI, semaforizaciju grada, put Rovna, vodovod Ljubnjić, krov III osnovne škole,parkovi Lora, put Kotezi, put Karadže, JP fond, rasvjetu grada i opremu za gimnaziju.

Uvidom u prezentiranu dokumentaciju revizorski tim je konstatovao da je dio obaveza po navednim grantovima ugovoren, izvršen i ispaćen u 2000.godini a evidentiran u 2001.godini.

Kapitalni grantovi pojedincima se odnose na isporuku građevinskog materijala za obnovu kuća u zaseoku Bašići mjesna zajednica Rovna. Materijal je isporučen od strane DD “Gorica “ Bugojno sa kojim je Općina zaključila ugovor br.14/01 od 16.05.2001. godine poslije odabira najpovoljnijeg ponuđača.

Preporuka menadžmentu:

· da se naknada za rad na terenu geometara, obračunava i isplaćuje u skladu sa Zakonom o radnim odnosima i plaćama službenika u organima uprave Srednjobosanskog kantona,

· da se nabavka robe, obavljanje usluga i ustupanje radova vrši u skladu sa Uredbom o postupku nabavke roba, uslugama i ustupanju radova,

· da se isplata i davanja pomoći pojedincima i neprofitnim organizacijama, vrše u skladu sa utvrđenim kriterijima,

· da se u skladu sa Pravilnikom o knjigovodstvu budžeta/proračuna sve finansijske promjene odnosno transakcije neposredno knjiže na propisana šestocifrena konta, u skladu sa nečelima tačnosti, istinitosti, pouzdanosti, sveobuhvatnosti, blagovremenosti i pojedninačnog iskazivanja pozicija,

· da se, u skladu sa načelom modifikovanog nastanka događaja, rashodi priznaju u obračunskom razdoblju u kojem je obaveza za plaćanje i nastala. 

3.4.  STALNA SREDSTVA

Prema bilansnim pozicijama Bilansa stanja na dan 31.12.2001. godine struktura stalnih sredstava u Organu uprave Općine je bila sljedeća:

	R
Br.
	Vrsta stalnih sredstava
	Stanje 01.01.2001.
	Povećanje u 2001.god.
	Smanjenje u 2001.god.
	Ispravka vrijednosti
	Sadašnja vrijednost

	1.
	Zemljište
	15.000,00
	-
	-
	-
	15.000,00

	2.
	Zgrade
	1.786.158,39
	-
	-
	583.187,45
	1.202.970,94

	3.
	Transportna sredstva
	201.773,05
	33.620,98
	79.846,43
	61.120,80
	94.426,80

	4.
	Namještaj 
	91.153,94
	-
	-
	79.806,61
	11.347,33

	5.
	Kompjuterska oprema 
	81.069,89
	6.548,00
	-
	60.215,85
	27.402,04

	6.
	Oprema za pren. podataka 
	68.914,65
	-
	982,24
	61.751,30
	6.181,11

	7.
	Ostale kanc. mašine
	105.222,40
	483,05
	-
	104.580,01
	1.125,44

	8.
	Djela likovne um. i knjige
	500,00
	3.335,00
	-
	-
	3.835,00

	9.
	Ugrađ. i ugost. oprema
	15.618,16
	3.925,00
	-
	7.641,57
	11.901,59

	
	 U K U P N O
	2.365.410,48
	47.912,03
	80.828,67
	958.303,59
	1.374.190,25


Uvidom u prezentiranu dokumentaciju koja se odnosi na povećanje stalnih sredstava, revizorski tim je konstatovao sljedeće:

· u toku 2001. godine izvršeno je povećanje stalnih sredstava u iznosu od 47.912,03 KM, od čega se na nabavku stalnih sredstava odnosi 14.291,05 KM i knjigovodstveno evidentiranje nabavljenih i doniranih stalnih sredstava u prethodnim godinama, u iznosu od 33.620,98 KM, 

· da je nabavka stalnih sredstava u iznosu od 14.291,05 KM veća u odnosu na plan za 2,08%, a odnosi se na nabavku kompjuterske opreme, ostalih kancelarijskih mašina, djela likovne umjetnosti i ugostiteljske opreme,

· da prilikom nabavke stalnih sredstava nije provedena kompletna procedura u skladu sa Uredbom o postupku nabavke roba, uslugama i ustupanju radova,

· da se knjigovodstveno evidentiranje stalnih sredstava na dan 31.12.2001.godine u iznosu od 33.620,98 KM, odnosi na transportna sredstva i to putničkog automobila Golf (nabavljen 14.01.1997. godine) u iznosu od 24.357,00 KM i doniranog transportnog sredstva Tojota Land Kruiser( od strane UNDP/UNOPS po ugovoru 01/1-28-24 od 19.09.2000. godine) u iznosu od 9.263,98 KM.

Smanjenje stalnih sredstava u iznosu od 80.828,67 KM odnosi se na:

· prodaju transportnih sredstva ( javno nadmetanje )




37.724,74 KM

· donaciju transportnih sredstva (Vatrogasnom društvu i MUP )


15.868,78 KM

· rashod transportnih sredstav po zapisniku MUP-a




26.252,91 KM

· prodaju opreme za prenos podataka i glasa 





     982,24 KM

U toku 2001.godine izvršen je otpis 2 vozila ( MITSHUBISHI PAJERO i WOLKSVAGEN TRANSPORTER ) na osnovu Informacije o motornim vozilima, broj 04-04/4-112/02 od 06.02.2002.godine, dostavljene od strane MUP-a po zahtjevu Općine Bugojno. Prema navedenim zahtjevima, navedena vozila su bila vlasništvo Općine a nabavljena su za potrebe MUP-a i Armije, u predhodnom periodu.

Revizorskom timu nije prezentirana saglasnost Općinskog vijeća za prodaju, doniranje i rashodovanje stalnih sredstava.

Preporuka menadžmentu:

· da se prilikom nabavke stalnih sredstava provede kompletna procedura u skladu sa Uredbom o postupku nabavke roba, uslugama i ustupanju radova,

· da se stalna sredstva u knjigovodstvu evidentiraju u skladu sa F BiH RS 16 (“Sl. novine F BiH” br.50/98) u momentu nabavke sredstava i u skladu sa članom 5. i 14. Pravilnika o knjigovodstvu budžeta/proračuna u F BiH (“Sl. novine F BiH” br. 6/99, 6/02 i 56/02).

3.5.  NOVČANA SREDSTVA

Ukupno iskazana novčana sredstva u Konsolidiranom bilansu stanja na dan 31.12.2001. godine iznose 100.697,00 KM. Navedena sredstva evidentirana su na računima:

· Općinsko vijeće Općine Bugojno 






48.439,00 KM

· Općinsko javno pravobranilaštvo






     489,00 KM

· Štab civilne zaštite








  1.326,00 KM

· JU Centar za socijalni rad







50.443,00 KM

Preporuka menadžmentu:

· da se u skladu sa Zakonom o budžetima/proračunima u F BiH i Zakonom o budžetu Srednjobosanskog kantona, sva sredstva koja su preostala na transakcijskim računima budžetskih korisnika na dan 31.12. fiskalne godine prenesu na račun Općine.

3.6.  POTRAŽIVANJA I RAZGRANIČENJA

Ukupno iskazana potraživanja i razgraničenja u konsolidiranom bilansu stanja na dan 31.12.2001. godine iznose 439.065,00 KM i struktura istih je sljedeća:

· potraživanja za isporučenu robu i izvršene usluge




158.435,00 KM

· potraživanja od radnika po osnovu isplaćenih akontacija



    6.180,00 KM

· ostala potraživanja (bolovanje preko 42 dana iz ranijih godina)


  12.379,00 KM

· potraživanja po osnovu datih pozajmica





242.436,58 KM

· potraživanja od organizacija (Visoki saudijski komesarijat, SDA)


    3.500,00 KM

· razgraničeni prihodi








  16.134,76 KM

Potraživanja za isporučenu robu i izvršene usluge iskazana su u iznosu od 158.435,00 KM i odnose se na: potraživanja od općinskog suda i pravobranilaštva za izvršene ugostiteljske usluge i usluge grijanja (39.281,11 KM); potraživanja za zakupnine (58.035,62 KM); potraživanja za iskorištena prirodna bogatstva na području Općine Bugojno (11.752,40 KM); potraživanja po osnovu bolovanja preko 42 dana isplaćenog u 2001. godini (7.627,00 KM); potraživanja po osnovu refundacije troškova za dva radnika za mjesec decembar 2001. godine od humanitarne američke organizacije Partnera za razvoj (2.662,86 KM); potraživanja od štićenika JU Centra za socijalni rad po osnovu izvršenih usluga (35.046,00 KM) i potraživanja Štaba civilne zaštite po osnovu izvršenih usluga (4.030,00 KM). U navedenim potraživanjima 12.286,10 KM se odnosi na potraživanja organa uprave od Općinskog suda za prekršaje i Općinskog pravobranilaštva iz ranijih godina po osnovu ugostiteljskih usluga i refundacije troškova grijanja.

Revizorskom timu nije prezentirana dokumentacija o preduzetim mjerama za naplatu navedenih potraživanja u toku 2001.godine.

Potraživanja od radnika po osnovu isplaćenih akontacija se odnose na potraživanja iz ranijih godina. Po navedenim potraživanjima nisu poduzete adekvatne mjere za naplatu i povrat istih.

Potraživanja po osnovu datih pozajmica iskazana su u iznosu 242.436,58 KM, a odnose se na:. 

· pozajmicu u iznosu od 15.700,00 KM, datu po osnovu Ugovora o privremenom korištenju budžetskih sredstava, zaključenim između Općine Bugojno i JP za stambeno komunalne djelatnosti i lokalne puteve Bugojno broj: 01/1-141014/01 od 26.10.2001. godine (9.700,00 KM) i 01-225/01 od 01.11.2001. godine (6.000,00 KM),

· potraživanja po osnovu datih pozajmica u iznosu od 89.368,58 KM, koja se odnose na pozajmice date u prethodnim godinama,

· potraživanja u iznosu od 137.368,00 KM, koja se odnose na pozajmice date u predhodnim godinama od strane Preduzeća za urbanizam i projektovanje ( koje se od 01.01.2001.godine nalazi u sastavu Općine).

Revizorskom timu, na ugovore o datim pozajmicama, nije prezentirana saglasnost Općinskog vijeća.

Preporuka menadžmentu:

· da se poduzmu adekvatne mjere po pitanju naplate evidentiranih potraživanja i povrata pozajmljenih sredstava.

3.7.  KRATKOROČNE OBAVEZE I RAZGRANIČENJA

Uvidom u bilansne pozicije konsolidiranog bilansa stanja iskazane obaveze na dan 31.12.2001. godine iznose 355.867,00 KM i odnose se na:

· obaveze prema dobavljačima 






64.223,00 KM

· obaveze za kratkoročne kredite i zajmove





40.650,00 KM

· obaveze prema radnicima ( decembar 2001.godine )




99.413,00 KM

· kratkoročna razgraničenja






           151.581,00 KM

Obaveze za kratkoročne zajmove i kredite iskazane u iznosu od 40.650,00 KM, odnose se na obavezu iz predhodnog perioda po osnovu primljenog zajma od “Bugojnopromet” Bugojno.

Revizorskom timu nije prezentiran ugovor po navedenom zajmu.

Kratkoročna razgraničenja su iskazana u iznosu od 151.581,00 KM, odnose se na obaveze za fakturisane a nenaplaćene prihode u iznosu od 92.195,00 KM i ukalkulisane a neplaćene rashode za decembar 2001. godine (topli obrok, stipendije, obdanište, političke partije) 59.386,00 KM.

3.8  DUGOROČNE OBAVEZE 

Ukupno iskazane obaveze po osnovu dugoročnih kredita iznose 1.472.184,00 KM i odnose se na:

· obaveze, u iznosu od 333.204,35 KM ( otplata 300.000, 00 KM, kamata 33.204,35 KM ), po Ugovoru o pozajmici, broj 08/10-789/97 od 03.03.1997. godine, zaključen između Ministarstva finansija Bosne i Hercegovine i Skupštine Općine Bugojno na iznos od 300.000,00 DEM, sa rokom otplate od pet godina uz kamatnu stopu 3% godišnje i dvije godine grace perioda. Obzirom da navedena sredstva nisu vraćena u ugovorenom roku, sa Investicijskom bankom F BiH zaključen je Ugovor o kreditu, broj TC-232-07-5154-V/02 od 02.08.2002. godine ( koji je prezentiran revizorskom timu ) i utvrđeni novi rokovi vraćanja kredita.

· obaveze po Ugovoru o pozajmici, broj 02/15-229/97 od 17.01.1997. godine, zaključen između Ministarstva finansija Bosne i Hercegovine i Skupštine Općine Bugojno na iznos od 300.000,00 DEM, sa rokom otplate od pet godina uz kamatnu stopu 3% godišnje i dvije godine grace perioda. U knjigovdstvu evidentirana obaveza po ovom kreditu sa pripadajućom kamatom iznosi 333.204,35 KM. Obzirom da navedena sredstva nisu vraćena u ugovorenom roku, sa Investicijskom bankom F BiH zaključen je Ugovor o kreditu, broj TC-232-07-5154-V/02 od 02.08.2002. godine ( koji je prezentiran revizorskom timu ) i utvđeni novi rokovi vraćanja kredita.

· obaveze, u iznosu od 805.775,00 KM, odnosi se na dio obaveza po Ugovoru o kratkoročnoj pozajmici broj 02/10-2274/97 od 21.07.1997. godine i Aneksa navedenog ugovora broj 02/10-3515/97 od 26.11.1997. godine zaključen između Kantona Sarajevo i Općine Bugojno na iznos od 1.000.000,00 KM, sa rokom vraćanja do 25.12.1997. godine. Obzirom da pozajmljena sredstva nisu vraćena u ugovorenom roku sačinjeni su aneki ( Aneks br. 02/10-636/98 od 01.04.1998. godine i Aneks br. 02/02-05-602/2001 od 15.06.2001. godine) kojima je utvđen novi rok vraćanja pozajmice (31.12.2003. godine). 
Uvidom u prezentiranu dokumentaciju revizorski tim je konstatovao da su naprijed navedeni ugovori zaključeni bez prethodne saglasnosti Općinskog vijeća što ju u suprotnosti sa članom 32. Statuta Općine Bugojno.
Preporuka menadžmentu:

· da se zaduženje Općine, u skladu sa Statutom Općine, vrši uz predhodnu saglasnost Općinskog vijeća.

3.9.  ZAKLJUČAK

Na osnovu izvršene revizije finansijskih izvješataja za 2001. godinu Općine Bugojno revizorski tim preporučuje:

· da se izrada i donošenje budžeta općine Bugojno vrši u skladu sa Zakonom o budžetima/proračunima u F BiH,

· da se u skladu sa Zakonom o budžetima/proračunima u F BiH i Zakonom o budžetu Srednjobosanskog kantona, ostvareni vlastiti prihodi svih budžetskih jedinica rasporede i uključe u budžet Općine,

· da se u skladu sa Zakonom o budžetima/proračunima u F BiH i Zakonom o budžetu Srednjobosanskog kantona, sva sredstva koja su preostala na transakcijskim računima budžetskih korisnika na dan 31.12. fiskalne godine prenesu na račun Općine,

· da se u cilju postizanja boljeg funkcionisanja i veće efikasnosti sistema interne kontrole, dosljedno primjenjuju odredbe Pravilnika o unutrašnjoj organizaciji općinskih službi za upravu i Pravilnika o unutrašnjoj organizaciji i sistematizaciji stručne službe Općinskog vijeća i načelnika Općine,
· da se nabavka robe, obavljanje usluga i ustupanje radova vrši u skladu sa Uredbom o postupku nabavke roba, uslugama i ustupanju radova,

· da se zaduženje Općine, u skladu sa Statutom Općine, vrši uz predhodnu saglasnost Općinskog vijeća,

· da se konsolidacija finansijskih izvještaja na nivou Općine vrši u skladu sa Pravilnikom o finansijskom izvještavanju i godišnjem obračunu budžeta/proračuna u F BiH i u skladu sa RS F BiH 27,

· da se u skladu sa Pravilnikom o knjigovodstvu budžeta/proračuna sve finansijske promjene odnosno transakcije neposredno knjiže na propisana šestocifrena konta, u skladu sa načelima tačnosti, istinitosti, pouzdanosti, sveobuhvatnosti, blagovremenosti i pojedninačnog iskazivanja pozicija,

· da se, u skladu sa načelom modifikovanog nastanka događaja, rashodi priznaju u obračunskom razdoblju u kojem je obaveza za plaćanje i nastala, 

· da se stalna sredstva u knjigovodstvu evidentiraju u skladu sa F BiH RS 16 (“Sl. novine F BiH” br.50/98) u momentu nabavke sredstava i u skladu sa članom 5. i 14. Pravilnika o knjigovodstvu budžeta/proračuna u F BiH (“Sl. novine F BiH” br. 6/99, 6/02 i 56/02),

· da se poduzmu adekvatne mjere po pitanju naplate evidentiranih potraživanja i povrata pozajmljenih sredstava,

· da se vrši kontinuiran nadzor nad naplatom naknade od taksi za korištenje prostora za parkiranje vozila na carinskom terminalu koje obavlja preduzeće D.D. “ Inpokomerc “ Bugojno, 
· da se naknada za rad na terenu geometara, obračunava i isplaćuje u skladu sa Zakonom o radnim odnosima i plaćama službenika u organima uprave Srednjobosanskog kantona,

· da se isplata i davanja pomoći pojedincima i neprofitnim organizacijama, vrše u skladu sa utvrđenim kriterijima.

KOMENTAR

U ostavljenom roku, Općina Bugojno dopisom br. 01/1-11-2-3115/02 od 14.02.2003. godine, pismeno se očitovala na Izvještaj/Izvješće o izvršenoj reviziji finansijskih/financijskih izvještaja/izvješća Općine Bugojno za 2001. godinu i za određen broj nalaza data su dodatna obrazloženja, primjedbe i dostavljena je dokumentacija, koja nije prezentirana u toku revizije. 

Revizorski tim je razmotrio data obrazloženja i primjedbe i izvršio uvid u dostavljenu dokumentaciju. Na osnovu naknadno dostavljene dokumentacije vezano za provođenje procedure ustupanja radova na asvaltiranju ulice Gaj IV u Bugojnu i za mandat općinskog načelnika i općinskih vjećnika, prihvaćene su primjedbe i inkorporirane u Izvještaj/Izvješće. Ostale primjedbe nisu prihvaćene iz slijedećih razloga:

· vezano za pojašnjenje nalaza pogrešnog knjiženja obaveza ( doprinosi i kamate iz 1992., 1993. i 1994.godine za 2 radnika ) po sudskom rješenju, u iznosu od 11.575,15 KM, na izdatke-doprinosi na teret poslodavca, naglašavamo da se u navedenom slučaju postupilo suprotno Pravilniku o knjigovodstvu budžeta/proračuna u F BiH i Uredbi o računovodstvu budžeta/ proračuna u F BiH, kojima je regulisano da se izdaci knjiže u vremenskom periodu u kojem su i nastali i na propisana šestocifrena konta.
· vezano za pojašnjenje nalaza da je dio kapitalnih grantova ugovoren, izvršen i isplaćen u 2000.godini a evidentiran i 2001.godini, naglašavamo da se u navedenom slučaju postupilo suprotno članu 21. Uredbe o računovodstvu budžeta/proračuna u F BiH, kojim je regulisano da se rashodi priznaju u obračunskom razdoblju u kojem je obaveza za plaćanje i nastala.

                                                                                               Ovlašteni  revizor         _________________

                                                                                                                                           Munib Ovčina

                                                                                               Ovlašteni  revizor        __________________

                                                                                                                                           Mirsada Janjoš

                                                                                               Mlađi revizor               __________________

                                                                                                                                           Dijana Šutalo

		Plaće i naknade troškova zaposlenih		1,257,616

		Tekući grantovi		574,283

		Izdaci za materijal i usluge		369,930

		Kapitalni grantovi		190,659

		Doprinosi poslodavca		117,462

		Ostale otplate		15,700

		Izdaci za nabavku stalnih sredstava		12,691

